ОФЕРТА-ШАРТНОМА

йўловчилар ва юкларни енгил такси автотранспорти орқали ташиш хизматларини кўрсатиш тўғрисида

1. ТЕРМИНЛАР ВА ТАЪРИФЛАР

1.1. «GOOSE» МЧЖ — «GOOSE»  масъулияти чекланган жамияти, Ўзбекистон Республикаси қонунчилиги асосида ташкил этилган юридик шахс, Ўзбекистон Республикаси, Фаргона вилояти, Кўқон шахар, А.Т.Х.  53-уй, 24-хонадон манзилида жойлашган бўлиб, G’OZ  номи остида енгил такси автотранспорти орқали йўловчи ва кичик юкларни ташиш хизматини кўрсатади.

1.2. Оферта — «GOOSE»  МЧЖ томонидан ишлаб чиқилган ушбу Оферта-Шартнома бўлиб, у «Йўловчилар ва юкларни енгил такси орқали ташиш хизматини кўрсатиш офертаси» номли ҳужжат ҳисобланади ва «GOOSE»  МЧЖнинг расмий веб-сайтида (манзил: gozdekyur.com) жойлаштирилади. (кейинги ўринларда «Шартнома» ёки «Оферта» деб юритилади).

1.3. Офертани акцепт қилиш — Фойдаланувчи томонидан  Шартноманинг 3-бўлимида  ва 2.3-бандида кўрсатилган ҳаракатларни амалга ошириш орқали офертани тўлиқ ва узил-кесил қабул қилиш ҳисобланади. Буюртмачи томонидан Ижрочининг хизматлари учун тўлов амалга оширилган ҳолат Офертани акцепт қилиш деб тан олинади. Акцепт қилиш Фойдаланувчи томонидан «GOOSE»  МЧЖ таклифини тўлиқ ва узил-кесил қабул қилишни англатади. Акцепт орқали Фойдаланувчи Шартнома-оферта билан танишганини, рози эканини ва ундаги барча шартларни, жумладан Шартноманинг иловаларида белгиланган қоидаларни ҳам тўлиқ ва узил-кесил қабул қилганини тасдиқлайди.

1.4. Хизматлар  «GOOSE»  МЧЖ томонидан енгил такси автотранспорти орқали йўловчи ва юк ташишда воситачилик хизматлари (2.2-бандида кўрсатилган хизматлар) (кейинги ўринларда «Хизмат» деб аталади).

1.5. Такси — Фойдаланувчи (Ҳайдовчи) томонидан хизмат кўрсатишда қўлланиладиган енгил транспорт воситаси бўлиб, ҳайдовчи «Ўзини ўзи банд қилган шахс» мақомига эга бўлиши шарт.

1.6. Дастур (Мобил илова) — мобил электрон қурилмалар учун ишлаб чиқилган дастурий таъминот бўлиб, Фойдаланувчиларга (Буюртмачиларга) Ўзбекистон Республикаси ҳудуди бўйлаб такси хизматларига буюртма бериш, қабул қилиш ёки рад этиш имконини беради. Дастурнинг амалдаги версияси оммабоп ахборот-телекоммуникация тармоқларида, ушбу AppStore  ва   Play Market тармок манзилларида жойлаштирилади

1.7. Фойдаланувчи — 21 ёшга тўлган, «В» тоифали ҳайдовчилик гувоҳномасига эга, камида 3 йиллик ҳайдовчилик тажрибаси бўлган, тиббий кўрикдан ўтган, «Ўзини ўзи банд қилган шахс» мақомига эга, лицензия варақасига эга  Ўзбекистон Республикаси фуқароси бўлган жисмоний шахс. Фойдаланувчи G’OZ мобил иловаcидан буюртмаларни бажариш учун фойдаланади ва «GOOSE»  МЧЖ билан офертани акцепт қилиш йўли орқали шартнома тузади.

1.8. Ўзини ўзи банд қилган шахс — шахсий меҳнати асосида жисмоний ва юридик шахсларга хизмат кўрсатиш орқали даромад оладиган, Ўзбекистон Республикаси қонунчилигида белгиланган тартибда давлат солиқ органларида рўйхатдан ўтган ва якка тартибдаги тадбиркор мақомига эга бўлмаган шахс. Ўзбекистон Республикаси Президентининг 2020 йил 8 июндаги ПҚ-4742-сон «Тадбиркорлик фаолияти ва ўзини ўзи банд қилишни давлат томонидан тартибга солишни соддалаштириш чора-тадбирлари тўғрисида»ги қарорига мувофиқ, ўзини ўзи банд қилган шахслар махсус мобил илова ёки солиқ тўловчининг шахсий кабинети орқали хабар бериш йўли билан рўйхатдан ўтадилар ва матрицали штрих-код (QR-код) оладилар.

1.9. Лицензия варақаси — йўловчи вам айда юк ташиш фаолиятини амалга ошириш хукукини берувчи ҳар бир транспорт воситаси эгасига берилган лицензия, унда белгиланган лицензия талаблари ва шартларига амал қилиш мажбурий ҳисобланади.

1.10. Фойдаланувчини авторизация қилиш — Фойдаланувчини Мобил иловада рўйхатдан ўтказиш ва кейинчалик ундан фойдаланиш учун идентификация қилиш жараёни.

1.11. «GOOSE»  МЧЖ мукофоти — Фойдаланувчи томонидан Сервисдан фойдаланиш учун «___» МЧЖга тўланадиган ҳақ, шу жумладан агентлик (комиссия) ҳақи.

1.12. G’OZ — электрон ҳужжат айланмаси платформаси бўлиб, маълумотларни йиғиш, сақлаш, қайта ишлаш, узатиш ва юридик аҳамиятга эга электрон ҳужжат айланмасини ташкил қилиш учун мўлжалланган. Ушбу Шартнома доирасида Томонлар ушбу платформадан фойдаланадилар.

1.13. Буюртма — Буюртмачи томонидан енгил такси воситаси орқали йўловчи ташиш, юк етказиб бериш ёки мобил илова орқали мавжуд бўлиши мумкин бўлган бошқа хизматлар учун берилган тузилмавий талабларга мос сўровнома.

1.14. Буюртмачи — Мобил илова орқали буюртма жойлаштирган хар қандай муомала лаёкатига эга булган шахс.

1.15. СервисG’OZ — автоматлаштирилган тартибда буюртмаларни назорат қилиш, йиғиш, қайта ишлаш, тарқатиш, сақлаш ва тақдим этиш учун мўлжалланган технологик платформа бўлиб, у автоматик равишда нархларни ҳисоблайди, маршрутларни тузади ва Фойдаланувчи билан Буюртмачи ўртасида маълумот алмашишини таъминлайди.

1.16. Қўллаб-қувватлаш ёрдами хизмати —  «GOOSE»  МЧЖнинг ёрдам кўрсатувчи хизмати бўлиб, 24 соат, хафтанинг 7 куни давомида Фойдаланувчиларга маслаҳат ва ахборот ёрдамини 78 113 71 73 телефон раками оркали ва  info@gozdekyur.com  электрон почта оркали курсатади..
1.17. Ҳисобот даври — бир календарь ойига тенг давр. Биринчи ҳисобот даври Офертани акцепт қилиш пайтидан ой охиригача давом этади. Охирги ҳисобот даври эса ойнинг биринчи кунидан шартнома бекор қилинган кунга қадар амал қилади.

Шартномада кўрсатилмаган терминлар Оферта ва Ўзбекистон Республикаси қонунчилигида белгиланган маънода қўлланилади.

2. ШАРТНОМА ПРЕДМЕТИ

2.1. Ушбу Оферта-Шартнома қуйидаги Ўзбекистон Республикасининг қонун ҳужжатлари асосида ишлаб чиқилган:
 • Ўзбекистон Республикасининг Фуқаролик кодекси;
 • Ўзбекистон Республикасининг Солиқ кодекси;
 • «Лицензиялаш, рухсат бериш ва хабардор қилиш тартиб-таомиллари тўғрисида»ги Ўзбекистон Республикаси қонуни;
 • «Автомобиль транспорти тўғрисида»ги Ўзбекистон Республикаси қонуни;
• «Шахсга доир маълумотлар тўғрисида»ги 02.07.2019 йилдаги ЎРК-547-сонли  Ўзбекистон Республикаси қонуни;
 • Ўзбекистон Республикаси Вазирлар Маҳкамасининг 2024 йил 26 декабрдаги 885-сонли «Ўзбекистон Республикасида электрон тижорат соҳасини янада ривожлантириш чора-тадбирлари тўғрисида»ги қарори;
 • Ўзбекистон Республикаси Вазирлар Маҳкамасининг 2025 йил 2 апрелдаги 200-сонли «Автомобиль транспортида йўловчи ташиш фаолиятини тартибга солиш бўйича қўшимча чора-тадбирлар тўғрисида»ги қарори;
 • Ўзбекистон Республикаси Президентининг 2020 йил 8 июндаги ПҚ-4742-сонли «Тадбиркорлик фаолияти ва ўзини ўзи банд қилишни давлат томонидан тартибга солишни соддалаштириш чора-тадбирлари тўғрисида»ги қарори;
 • Ўзбекистон Республикаси Вазирлар Махкамасининг 2020 йил 23 декабрдаги ПҚ-806-сонли «Ўзини ўзи банд қилган шахс сифатида фаолият юритиш тартиби тўғрисидаги Низомни тасдиқлаш ҳақида»ги қарори;

2.2. Ушбу Оферта-Шартноманинг предмети (кейинги ўринларда «Шартнома» ёки «Оферта») — Фойдаланувчига Интернет тармоғи орқали Сервисдан фойдаланиш имкониятини тақдим этиш орқали енгил такси автотранспортида йўловчи ва юк ташиш соҳасида дастурий таъминотни амалга ошириш хизматларини кўрсатишдан иборатдир. Фойдаланувчи кўрсатилган хизматлар учун «GOOSE»  МЧЖга комиссия ҳақи тўлаш мажбуриятини олади.

2.3. Дастурни кўчириб олиш, уни мобил қурилмасига ўрнатиш ёки Дастурдан ҳар қандай усулда фойдаланиш орқали Фойдаланувчи ушбу Шартномада белгиланган барча шартларга тўлиқ ва узил-кесил розилик билдиради.

2.4. Дастурдан фойдаланиш фақат ушбу Шартнома шартлари асосида рухсат этилади.

3. СЕРВИСГА КИРИШ ШАРТЛАРИ ВА СЕРВИСДАН ФОЙДАЛАНИШНИНГ БОШҚА ШАРТЛАРИ

3.1. Сервисдан фойдаланиш ҳуқуқини олиш учун Фойдаланувчи мобил алоқа орқали ва G’OZ  иловаси орқали рўйхатдан ўтиши, натижада Сервисга кириш имкониятини олиш учун Шахсий ҳисоб яратилиши ва шу билан Оферта акцептини амалга ошириши лозим. Мобил иловада рўйхатдан ўтгач, Сервиснинг функцияларидан фойдаланишнинг мажбурий шартлари қуйидагилар ҳисобланади: Фойдаланувчининг G’OZ платформасида рўйхатдан ўтиши, шунингдек, Фойдаланувчининг амалда булган «Ўзини ўзи банд қилган шахс» мақоми ва йўловчиларни йўналишли такси орқали ташиш учун амал қиладиган лицензия карточкаси мавжуд бўлиши керак. Бу ҳужжатлар Ўзбекистон Республикаси қонунчилиги ва жумладан, 2020 йил 8 июндаги ПҚ-4742-сон Президент қарорига мувофиқ олиниши лозим.

3.2. G’OZ платформасидан фойдаланиш. Йўловчиларни енгил транспорт воситаларида ташиш ва юк етказиш бўйича Фойдаланувчи кўрсатадиган хизматларни фискализация қилиш ҳамда тегишли бошланғич бухгалтерия ҳужжатларини шакллантириш мақсадида Фойдаланувчи G’OZ платформасида рўйхатдан ўтиш мажбуриятини олади.

3.3. Фойдаланувчини G’OZ платформасида рўйхатдан ўтказиш. Фойдаланувчи Сервисда рўйхатдан ўтгандан кейин унинг маълумотлари, жумладан телефон рақами, фамилияси, исми, отасининг исми ва СТИР рақами G’OZ платформасига юборилади. Маълумотларга ишлов берилгандан сўнг, Фойдаланувчига «Ижрочи» сифатида G’OZ платформасида рўйхатдан ўтиш учун таклиф ҳаволаси(приглашение-ссылка) билан СМС хабар келади.
 • Агар Сервисда рўйхатдан ўтиш вақтида Фойдаланувчида «Ўзини ўзи банд қилган шахс» мақоми мавжуд бўлмаса, у ҳолда платформада рўйхатдан ўтгач ва зарур маълумотларни киритгандан сўнг Фойдаланувчига ушбу мақом берилади ва «GOOSE»  МЧЖ унинг агенти (комиссионери) сифатида белгиланади.
 • Агар Фойдаланувчида олдиндан «Ўзини ўзи банд қилган шахс» мақоми мавжуд бўлса, платформада рўйхатдан ўтгач ва зарур маълумотларни киритгандан сўнг ушбу мақом тасдиқланади ва «GOOSE»  МЧЖ Фойдаланувчининг агенти (комиссионери) сифатида белгиланади.

Сервисдан фойдаланишда кўрсатилган тартиб-қоидаларга риоя килинмаганда ёки «GOOSE»  МЧЖни узининг агенти сифатидаги мақомини бекор қилиб фойдаланса Оферта шартларини бузиш ҳисобланади. Бундай ҳолда «GOOSE»  МЧЖ Фойдаланувчининг топшириқларини бажаришни тўхтатиш, Фойдаланувчининг барча маблағларни пеня сифатида ушлаб қолиш ва Офертани бир томонлама тўхтатиш ҳуқуқига эга булади.

3.4. Сервисга кириш хукуки Фойдаланувчига фақат Буюртмачи  ва «GOOSE»  МЧЖ билан ҳамкорликда буюртмаларни амалга ошириш ва қайта ишлаш мақсадида берилади.

3.5. Фойдаланувчи Сервисда фақат битта Шахсий ҳисобга эга бўлиши мумкин.

3.6. Шахсий ҳисоб яратишда Фойдаланувчи аниқ ва тўлиқ маълумотларни тақдим этиши лозим. Агар Фойдаланувчи рўйхатдан ўтишда ёки кейинчалик Сервисдан фойдаланишда нотўғри ёки тўлиқсиз маълумот берса, «GOOSE»  МЧЖ ўз хоҳишига кўра Фойдаланувчининг ҳисобини вақтинча тўхтатиш ёки бутунлай ўчириш ҳуқуқига эга булади.

3.7. Агар Фойдаланувчининг ҳаракатлари (ёки ҳаракатсизлиги) амалдаги қонунчиликка ёки  «GOOSE»  МЧЖ ва Буюртмачиларнинг ҳуқуқ ва манфаатларига зид келса ёки «GOOSE»  МЧЖни хатарга қўйса, «GOOSE»  МЧЖ ўз хоҳишига кўра Фойдаланувчининг ҳисобини вақтинча тўхтатиш ёки ўчириш ҳуқуқига эга булади.

3.8. «GOOSE»  МЧЖ Фойдаланувчидан қуйидагиларни талаб қилиш ва текшириш ҳуқуқига эга:
 • Фойдаланувчида амалдаги «Ўзини ўзи банд қилган шахс» мақомининг мавжудлиги;
 • Фойдаланувчида йўловчиларни йўналишли такси орқали ташиш учун амал қиладиган лицензия карточкасининг мавжудлиги.

Агар «GOOSE»  МЧЖда Фойдаланувчининг мақоми ёки лицензияси бекор қилинганлиги ёки амал қилиш муддати тугаганлиги ҳақида маълумот бўлса, Фойдаланувчининг ҳисоби огоҳлантиришсиз тўхтатилиши ёки ўчирилиши мумкин.

3.9. Сервисда рўйхатдан ўтишда Фойдаланувчи Шахсий ҳисобга кириш учун уникал парол киритиши лозим. Фойдаланувчи ўзи киритган паролнинг ишончлилиги ва ҳисоб хавфсизлиги учун тўлиқ жавобгардир.

3.10. Фойдаланувчи парол, рўйхатдан ўтиш кодлари ва бошқа махфий маълумотларни сақлаш учун шахсан жавобгар хисобланади. Ҳар қандай ҳолатда ушбу маълумотларни учинчи шахсларга бериши мумкин эмас. «GOOSE»  МЧЖ ушбу маълумотларнинг йўқотилиши оқибатлари учун жавобгар эмас.

3.11.Фойдаланувчи ўз ҳисобига рухсатсиз кириш ва учинчи шахслар томонидан Сервисдан фойдаланиш билан боғлиқ барча хатарларни шахсан ўз зиммасига олади.

3.12. Агар Фойдаланувчи унинг ҳисобига учинчи шахс кирган деб ҳисоблаш учун асосга эга бўлса, дарҳол «GOOSE»  МЧЖни хабардор қилиши лозим.

3.13. Буюртмаларни қабул қилиш тартиби. Буюртмани қабул қилиш учун Фойдаланувчининг ҳисобида ижобий баланс(маблаг бўлиши) бўлиши шарт. Агар баланс манфий бўлса (маблаг бўлмаса), Фойдаланувчи қарздорликни 5 календарь куни ичида тўлаши шарт. Агар қарз тўланмаса, «GOOSE»  МЧЖ Фойдаланувчининг банк карталаридан қарз суммасини акцептсиз(огохлантиришсиз) ундириш ҳуқуқига эга. Фойдаланувчи Буюртмани қабул қилиш ёки рад этиш ҳақида мустақил қарор қабул қилади. Буюртмани қабул қилганда, Фойдаланувчи 5-бобда кўрсатилган тартибда «GOOSE»  МЧЖга комиссия ҳақи тўлайди.

3.14. Тўлов тизимидан фойдаланиш. Ушбу Шартнома доирасида Фойдаланувчи («Комитент») «GOOSE»  МЧЖни ўзининг тижорат агенти (комиссионери) сифатида иш олиб боришга ваколат беради ва қуйидагиларни амалга оширишни топширади:
 • 3.14.1. Сервис функционали орқали буюртманинг тавсия этилган нархини аниқлаш ва Буюртмачиларга таклиф қилиш;
 • 3.14.2. Тўлов тизими ёрдамида Буюртмачилардан пулларни қабул қилиш ва уларни Фойдаланувчига ўтказиш;
 • 3.14.3. Тўлов тизимида  хизмат(комиссия) ҳақини ушлаб қолган ҳолда қолган маблағни Фойдаланувчига ўтказиш.

4. ТАРАФЛАРНИНГ ЖАВОБГАРЛИГИ, ҲУҚУҚ ВА МАЖБУРИЯТЛАРИ

4.1. Фойдаланувчи куйидагиларни тасдиқлайди ва тан олади: 
     -  «GOOSE»  МЧЖ бевосита ҳеч қандай транспорт хизматларини кўрсатиш билан шуғулланмайди;
     - ҳеч қандай ҳолатда Буюртмачининг буюртмаларини Фойдаланувчи томонидан бажарилмаганлиги ёки тегишли бажарилмаганлиги учун, шунингдек Буюртмачининг ҳаёти ва соғлиғига етказилиши мумкин бўлган зарар ёки Фойдаланувчи томонидан буюртмаларни бажариш жараёнида Буюртмачининг мулкига етказиладиган зарар учун жавобгарликни ўз зиммасига олмайди.

4.2. Фойдаланувчи тасдиқлайдики, агар учинчи шахсларнинг айби белгиланмаса, у ҳолда Фойдаланувчи Буюртмачининг буюртмаларини бажармаганлиги ёки тегишли бажармаганлиги учун, шунингдек Буюртмачининг ҳаёти ва соғлиғига етказилган зарар ёки Фойдаланувчи томонидан буюртмаларни бажариш жараёнида Буюртмачининг мулкига етказилган зарар учун шахсан (якка ҳолда) жавобгар ҳисобланади.

4.3. Фойдаланвчининг мажбуриятлари:
4.3.1. Оферта доирасида ўз мажбуриятларини бажариш, рўйхатдан ўтиш жараёнида Интернет тармоғида ҳавола орқали жойлаштирилган «Ҳамкорлик шартлари ва/ёки Қоидалари» билан танишиш ва уларга риоя қилиш.
4.3.2. Ўзи қабул қилган барча Буюртмаларни тегишли тарзда бажариш.
4.3.3. Буюртмаларни бажариш учун фойдаланиладиган транспорт воситасини техник жиҳатдан созланган ҳолатда ушлаб туриш, йўл ҳаракати қоидаларига ва транспорт воситаларига нисбатан қўлланиладиган қонунчилик талабларига амал қилиш (хусусан, транспорт воситалари учун белгиланган ранг, махсус серияли давлат рақам белгиси, даврий техник кўрикдан ўтиш, «TAXI» белгилари, ахборот табличкалари, тўлов ва йўл ҳисобини электрон қайд этиш учун махсус иловали электрон қурилмаларга эга бўлиш талабларига амал килиш в.б.).
4.3.4. Буюртмаларни бажариш учун қонунчилик ва ушбу Шартнома билан белгиланган барча зарур рухсатнома ҳужжатларига эга бўлиш, уларнинг нусхаларини «GOOSE»  МЧЖ талабига кўра тақдим этиш, шунингдек улардаги ҳар қандай ўзгаришлар ҳақида дарҳол ёзма равишда хабар бериш. Хусусан:
 • шахсни тасдиқловчи паспорт ёки ID карта;
 • транспорт воситасини рўйхатдан ўтказиш гувоҳномаси;
 • Ўзбекистон ҳудудида рўйхатдан ўтказилган транспорт воситасига берилган йўловчи ташиш учун лицензия карточкаси;
 • ўзини ўзи банд қилган шахс мақоми тўгрисидаги маълумотнома;
 • тегишли тоифадаги ҳайдовчилик гувоҳномаси;
 • ОСАГО суғурта полиси;
 • мунтазам тиббий кўрикдан ўтганликни тасдиқловчи ҳужжат;
 • автотранспорт воситасининг техник кўрикдан ўтганлиги ҳақида ҳужжат;
 • фойдаланувчининг фотосуратлари.

4.3.5. Сервисдан фойдаланиш ҳуқуқ ва имкониятларини учинчи шахсларга бермаслик.
4.3.6. «GOOSE»  МЧЖ учун комиссия ҳақини ўз вақтида ва тўлиқ ҳажмда тўлаш.
4.3.7. Оферта шартларини бажариш билан боғлиқ зарур маълумотларни «GOOSE»  МЧЖга ўз вактида  тақдим этиш.
4.3.8. Буюртмачи билан ҳисоб-китобларни амалга ошириш учун фақат ушбу Оферта доирасида фойдаланиладиган банк картасини очиш ва ундан бошқа мақсадларда фойдаланмаслик.
4.3.9. Қабул қилинган Буюртмани бажаришдан бош тортганда бу ҳақда «GOOSE»  МЧЖни хабардор қилиш.
4.3.10. Буюртмани бажариш пайтида сигарета чекиш, овқат истеъмол қилиш ёки бошқа ахлоқий қоидаларни бузмаслик, шунингдек маҳаллий урф-одат ва анъаналарга ҳурмат билан муносабатда бўлиш.
4.3.11. Аудио ва видео материалларни фақат Буюртмачининг розилиги билан эшиттириш ёки кўрсатиш.
4.3.12. Автотранспорт салонида турли диний ва сиёсий материалларни жойлаштирмаслик, буюртмани бажариш даврида диний қўшиқ ва мусиқаларни эшиттирмаслик.
4.3.13. Буюртмани бажариш даврида Буюртмачи билан дин ва сиёсатга карши, миллатлараро адоват, ксенофобия ва бағрикенгсизликка оид суҳбатларни олиб бормаслик, уларни тарғиб қилмаслик.
4.3.14. Буюртмани бажариш пайтида ташқи кўринишга риоя қилиш: кийим тоза ва озода бўлиши, дунявий, европача стандартга мос (шим, кўйлак).
4.3.15. Автотранспорт воситаси  уни рўйхатдан ўтказганлик хужжатида ва лицензия карточкасида кўрсатилган маълумотларга мос келиши керак.
4.3.16. Куйидаги маълумотларга тегишли ўзгартиришлар киритилгада, бу хакда «GOOSE»  МЧЖни ва Тўлов тизимини  дарҳол ёзма равишда  хабардор қилиш ва ўзгартирилган хужжатларни тақдим этиш:
 • шахсни тасдиқловчи ҳужжат;
 • ўзини ўзи банд қилган шахс мақоми ҳақида маълумотнома;
 • транспорт воситасини рўйхатдан ўтказиш гувоҳномаси;
 • йўловчи ташиш лицензия карточкаси;
 • СТИР/ПИНФЛ;
• ҳайдовчилик гувоҳномаси;
 • манзил, телефон, e-mail;
 • Сервис билан боғлиқ банк ҳисоблари ва тўлов операциялари ҳақидаги маълумот.

4.3.17. Платформа орқали «GOOSE»  МЧЖни Фойдаланувчининг тижорат агенти (комиссионер) сифатида кўрсатиш ва бу мақом ўзгарганда Сервисдан фойдаланишни дарҳол тўхтатиш.
4.3.18. Юк ташиш буюртмаларини бажаришда почта хат-хабарлари, посилкалар, контейнерлар, босма нашрлар ёки бошқа почта юкларини қабул қилмаслик.
4.3.19. «GOOSE»  МЧЖ талабига кўра унга транспорт воситасини текшириш ва кўрикдан ўтказиш учун тақдим этиш.
4.3.21. Автотранспорт воситасини йилига бир марта техник кўрикдан ўтказиш.
4.3.22. Йилига бир марта тиббий кўрикдан ўтиш ва тиббий хулоса олиш.
4.3.23. Буюртмаларни фақат лицензия карточкасида кўрсатилган ҳудудда бажариш.

4.4. Фойдаланувчи ҳуқуқлари:

4.4.1. Шартнома шартларига мувофиқ Сервисга кириш ва ундан фойдаланиш.
4.4.2. «GOOSE»  МЧЖ ва унинг қўллаб-қувватлаш хизмати орқали шартномавий мажбуриятларни бажаришга оид зарур тушунтиришлар ва керакли маълумотларни олиш.
4.4.3. Қонунчиликка зид бўлган ёки хавф туғдирувчи буюмларни ташишдан бош тортиш.

4.5. «GOOSE»  МЧЖ мажбуриятлари:

4.5.1. Фойдаланувчига ҳисоб варакаси (Учетная карточка) яратиш ва Сервисдан фойдаланиш имкониятини тақдим этиш.
4.5.2. Фойдаланувчига Шартнома шартларига оид зарур маълумотларни тақдим этиш.
4.5.3. Тўлов тизими орқали буюртмалар учун тўловларни депозитга қўйиш (эскроу) ва уларни тегишли Буюртма билан боғлаш.
4.5.4. Тўловларни депозитга қўйиш ва уларни Фойдаланувчига ёки Буюртмачига ўтказиш ҳақида ахборот тақдим этиш.
4.5.5. Фақат тегишли лицензияга эга ташувчилар (Фойдаланувчилар)га хизмат кўрсатиш.
4.5.6. Солиқ органларининг ахборот тизимлари билан интеграцияланган электрон платформани таъминлаш.

4.6. «GOOSE»  МЧЖ  ҳуқуқлари:

4.6.1. Фойдаланувчининг Офертани бажариш шартларига риоя этилишини текшириш;
 4.6.2. Фойдаланувчининг Буюртмачиларга хизмат кўрсатиш даражасига талаб қўйиш;
 4.6.3. Қоидалар бузилганда Фойдаланувчидан йул куйилган хато ва камчиликларни баратараф этишни талаб килиш, бу холатда Фойдаланувчига чора куриш, бу холат такрорланганда шартномани бир томонлама бекор килиш;
4.6.4. Мазкур Офертанинг 4.3.-бандидаги шартларни биринчи марта ёки такроран бузганда Фойдаланувчи билан шартномани бир томонлама бекор килиш;
 4.6.5. Фойдаланувчи томонидан унинг мобил иловасидан фойдаланган холда хар кандай учинчи шахларнинг «GOOSE»  МЧЖга нисбатан фирибгарлик харакатларининг содир этилишига, конун бузарликка, Тулов тизими коидаларининг бузилишига йул куйилса     Фойдаланувчини огохлантирмасдан Сервисга киришини тўхтатиш, унинг барча ҳисобларини музлатиш;
 4.6.6.  Автомобилга уз хохиши ва ташаббуси билан  синф категорияси белгилаш. Бу холатда «GOOSE»  МЧЖ автомобилнинг турли мезонларига, модели, унинг техник холати, комфорт даражаси ва бошка параметрларини хисобга олади;
 4.6.7.  Фойдаланувчи (унинг шахсий маълумотлари билан биргаликда) ва Буюртмачилар ҳақидаги маълумотларни Тулов тизимига, давлат органларига ва платформа эгасига узатиш. Бу маълумотларни махсус руйхати «GOOSE»  МЧЖнинг «Шахсга доир маълумотларга ишлов бериш хакида»ги Низомда белгилаб берилади. 
 4.6.8. Фойдаланувчи ҳисобидан комиссия ва Фойдаланувчининг айби билан юзага келган жарималарни ушлаб қолиш. Бу холатда Томонлар «GOOSE»  МЧЖнинг бу харакатини мазкур Оферта шартларини бузмаганлиги деб хисоблашларини тан олишади.
 4.6.9.  Такси хизматини мониторинг килиш, такси хизматининг сифати хакидаги хабарномаларни (отзывы), такси хизмати билан боглик булган  барча маълумотларни йигишга ва бу маълумотларни такси хизматини янада яхшилаш жараёни учун куллаш; 
4.6.10. Зарурат тугилганда Фойдаланувчининг Буюртмачиларга хизмат курсатиш жараёнида Оферта шартларига риоя килишини текшириш;
4.6.11. Бу хакда 24 соат аввал  янгиликлар каналида хабар килган холда мобил дастурий сервисининг ишини тухтатиб туриш;
4.6.12. Буюртмачидан эътироз ва норозиликлар келиб тушганда шу Фойдаланувчини  мобил иловадан уз ташаббуси билан бир томонлама учириш;
4.6.13. Мобил иловани тузиш жараёнида тизимга турли ставкалардаги ташишларни (перевозки) уларни бажариш сервис даражасига караб хисоб-китоб килиш фунциясини киритиш;
4.6.14. Фойдаланувчидан узига тегишли булган Мукофот пулини талаб килиш, агарда Фойдаланувчи узининг бу мажбуриятини бажармаса, Фойдаланувчининг «GOOSE»  МЧЖга богланган хар кандай Банк картасидан тегишли маблагни Фойдаланувчини огохлантирмасдан ечиб олиш;
4.6.15. Мазкур Офертада белгиланган бошка хукукларга эга.
 
4.7. «GOOSE»  МЧЖ ўз мажбуриятларини бажармаслик ёки тегишли тартибда бажармаганлик учун Ўзбекистон Республикаси қонунчилигига мувофиқ жавобгар ҳисобланади.

4.8. «GOOSE»  МЧЖ  жавобгар бўлмаганлик ҳолатлари:
 •  Фойдаланувчининг айби билан унга тегишли шахсий маълумотларнинг тарқалиши.
 • Интернет ва Тўлов тизимларидаги вақтинчалик ишлаб чиқиш ва техник носозликлар. Бу носозликларда «GOOSE»  МЧЖнинг айби булмаса.
 • Фойдаланувчини айби билан Фойдаланувчи қурилмаси орқали учинчи шахслар томонидан дастурдан фойдаланиш. Бу холат хакида Фойдаланувчи дархол «GOOSE»  МЧЖнинг Куллаб кувватлаш хизматига(Служба поддержки)га электрон почта оркали ёзма равишда хабар бериши шарт. Акс холда учинчи шахларнинг бу ноконуний харакатлари Фойдаланувчининг харакатлари деб хисобланади.  
 • Фойдаланувчининг ёки Буюртмачининг айби билан содир этилган йул-транспорт ходисаси (автоавария) туфайли Фойдаланувчи ёки Буюртмачига етказилган хар кандай зарар учун. 
 • Учинчи шахслар, Тулов тизими ва мобил операторларнинг  хатти-ҳаракатлари;
 • Форс-мажор ҳолатлари (табиий офатлар, давлат органлари қарорлари ва ҳ.к.).
 • Фойдаланувчи айби билан юзага келган хатоликлар ва унинг Оферта шартларини бузганлик холатларида. 
 • Фойдаланувчи ва Буюртмачи ўртасидаги  хизмат нархи хакидаги узаро молиявий келишувлар юзага келганда.
 • Фойдаланувчи томонидан  «GOOSE»  МЧЖ розилигини олмасдан дастурда жойлаштирган ахборот учун. Мазкур ахборот «GOOSE»  МЧЖ учун хавф тугдирган холатда «GOOSE»  МЧЖ бу ахборотни уз ташаббуси билан учиришга хакли. 

5. ХИЗМАТЛАР НАРХИ ВА ҲИСОБ-КИТОБ ТАРТИБИ

5.1. «GOOSE»  МЧЖга бериладиган Мукофот миқдори(Комиссия хаки) «GOOSE»  МЧЖ иловасидаги «Тарифлар» деб номланган бўлимида кўрсатилади ва у Фойдаланувчи томонидан бажарилган ҳар бир Буюртма қийматидан ҳисобланади ҳамда барча тегишли солиқ ва йиғимларни ўз ичига олади.

5.2. Фойдаланувчига Буртмачичилар томонидан нақд пулсиз шаклда тўланган Буюртмалар бўйича  Мукофот пули «GOOSE»  МЧЖ томонидан  тўғридан-тўғри (бевосита) ушлаб қолинади. Нақд пул орқали тўланган Буюртмалар бўйича эса  Мукофот пули Фойдаланувчининг Шахсий ҳисоби орқали ижобий баланс маблагидан ушлаб қолинади  ёки ўзаро келишув талаблари (встречные требования)асосида ҳисоб-китоб қилинади.

5.3. Фойдаланувчи томонидан «GOOSE»  МЧЖ фойдасига ушбу Шартнома шартларига мувофиқ тўланиши лозим бўлган ҳар қандай маблағлар (жарима, зарарни қоплаш ва ҳ.к.) «GOOSE»  МЧЖ хоҳишига кўра Фойдаланувчига тегишли тўловлардан ушлаб қолиниши мумкин.

5.4. Буюртмачи ва Фойдаланувчи ўртасидаги ҳисоб-китоблар нақд ёки нақд пулсиз шаклда Интернет технологияси орқали амалга оширилади, бунда Буюртмачилар томонидан амалга ошириладиган тўловлар Фойдаланувчи хисобига Тўлов тизими орқали ўтади. «Интернет технология хизмати» деганда мазкур банддаги тўлов хизматлари тушунилади, улар турли тўлов воситалари ёрдамида «GOOSE»  МЧЖ иштирокида Тўлов тизими оркали амалга оширилади.

5.5. Буюртмачи такси хизматларини Фойдаланувчининг шахсий банк картасига пул ўтказиш орқали тўлаши мумкин. Шу картанинг маълумотлари «GOOSE»  МЧЖ томонидан Тўлов тизими орқали ўз маълумотлари(аккаунти)га боғланади ва шу асосда «GOOSE»  МЧЖ уз комиссия хакини ушлаб қолади. Фойдаланувчи мазкур картани фақатгина ушбу Оферта доирасида 
Буюртмачи билан ҳисоб-китоб қилиш учун ишлатиш мажбуриятини олади, бошқа ҳисоб-китобларга йўл қўйилмайди.

5.6. Фойдаланувчи топшириқларини бажариш жараёнида «GOOSE»  МЧЖ томонидан қилинган барча харажатлар (Тўлов тизими хизматлари, банк комиссиялари, техник ва ахборот инфратузилмасини сақлаш харажатлари, ижара, пудратчилар хизматлари, иш ҳақи ва ҳ.к.) Фойдаланувчи томонидан «GOOSE»  МЧЖ фойдасига Мукофот пули тўлови орқали қопланган деб ҳисобланади ва алоҳида қопланиш талаб этилмайди. Фақат Фойдаланувчи ҳисобига маблағ киритишда Тўлов тизими киритилган маблағдан 1% миқдорида комиссия ушлаб қолади.

5.7. Фойдаланувчи ўз ҳисобидан барча солиқлар, йиғимлар, лицензия тўловлари ва бошқа мажбурий тўловларни амалга ошириши ҳамда буюртмаларни бажариш билан боғлиқ барча харажатларни қоплаши шарт. Агар Фойдаланувчи ушбу мажбуриятларни бузса ва бунинг наижасида «GOOSE»  МЧЖга жарималар юклатилса, Фойдаланувчи ушбу жарималарни қоплаши шарт.

5.8. Мазкур Офертанинг 5-бобида кўрсатилган ставкалар ва тарифлар «GOOSE»  МЧЖ хоҳишига кўра вақтинча ёки доимий, қисман ёки тўлиқ ўзгартирилиши мумкин.

5.9. «GOOSE»  МЧЖ Сервис хизмат (комиссия хаки)нархини шакллантириш ва белгиланишда яккаҳол ҳуқуққа эга. Фойдаланувчи ушбу Оферта шартларини қабул қилган ҳолда Сервис хизмат нархини тўлаш мажбуриятини олади. «GOOSE»  МЧЖ  исталган вақтда Фойдаланувчини огоҳлантирмасдан Сервис хизмат нархини ва баҳолаш услубини ўзгартириш ҳуқуқига эга.

5.10. Ушбу Шартномада Тарифлар(Хизмат хаки) ККС (Кушимча киймат солиги)сиз курсатилган.

5.11. Фойдаланувчи ва «GOOSE»  МЧЖ ўртасидаги барча молиявий операциялар ҳужжатлар билан тасдиқланиши шарт (счет-фактура, шартнома, бажарилган ишлар акти ва ҳ.к.) ва бухгалтерия ҳисобида акс эттирилиши керак.

5.12. Ҳисобот даври якунланганидан кейин 5(беш) иш куни ичида «GOOSE»  МЧЖ такси хизмати учун бир томонлама Акт тузади ва хизмат қиймати кўрсатилган ҳолда электрон почта орқали Фойдаланувчига юборилади. Электрон имзо ва муҳр билан юборилган Акт ҳақиқий ҳисобланади. Электрон почта оркали акт юборилган куннинг эртаси Фойдаланувчи томонидан акт кабул килинган кун деб хисобланади.

5.13. Фойдаланувчи электрон почта орқали олинган Акт билан 3(уч) иш куни ичида танишиши шарт. Агар ойнинг 15-санасига қадар Фойдаланувчи Актга ёзма равишда рад жавоб бермаса, Акт Фойдаланувчи тўлиқ тасдиқланган деб ҳисобланади.

5.14. Фойдаланувчи хизматлари учун тўлов ҳисобот давридан кейин 7(етти) банк кунидан кечикмай амалга оширилади.

5.15. Хизмат қийматини ҳисоблашда сохта равишда яратилган Буюртма ва Талабнома(Запрос)лар ҳисобга олинмайди. Хайдовчи томонидан мустақил равишда яратилган Талабномалар махсус белги билан кўрсатилади. «GOOSE»  МЧЖ қайси Талабнома сохта яратилганлигини мустақил белгилаш ҳуқуқига эга ва Фойдаланувчига алгоритмни ошкор этмайди. Фойдаланувчи томонидан сохта равишда яратилган Талабнома(Запрос)лар AppStore,  Play Market  вебсайтида «wrong» белгиси остида жойлаштирилади. Фойдаланувчи томонидан  тугри яратилган Талабнома(Запрос)лар эса вебсайтда «correct» белгиси остида жойлаштирилади.   

6. ОФЕРТА МУДДАТИ ВА ШАРТЛАРИГА ЎЗГАРТИРИШ КИРИТИШ

6.1. Оферта Интернет тармоғида gozdekyur.com электрон манзилида жойлаштирилган пайтдан кучга киради ва Тарафлар томонидан Оферта қайтарилгунга қадар амал қилади.

6.2. «GOOSE»  МЧЖ  ўз хоҳишига кўра Оферта шартларига, шу жумладан Хизматлар Нархига ўзгартириш киритиш ва/ёки Офертадан воз кечиш ҳуқуқини ўзида сақлаб қолади. Агар Офертa ва/ёки Хизматлар Нархига ўзгартиришлар киритилса, Интернет тармоғидаги gozdekyur.com  манзилида янгиланган ўзгартиришларнинг матни жойлаштирилган пайтдан кучга киради, агар жойлаштириш вақтида бошқа муддат кўрсатилмаган бўлса.

6.3. Агар «GOOSE»  МЧЖ  Шартнома амал қилиш даврида Офертадан воз кечса, Шартнома Оферта қайтарилган пайтдан тугатилган деб ҳисобланади, агар Оферта қайтарилган вақтда бошқача шартлар белгиланмаган бўлса.

7. БОШҚА ШАРТЛАР

7.1. Шартнома шартлари, уни бажариш жараёни, Таралар уртасида юзага келган низолар Ўзбекистон Республикаси қонунчилигига мувофиқ тартибга солинади.

7.2. Уртадаги низо ва эътирозлар Тарафларнинг тинчлик йули билан узаро музокаралар олиб бориш йули билан хал этилади. Музокаралар ижобий натижа бермаган холатда низо тегишли суд томонидан куриб чикилади.

7.3. Шартнома бўйича ҳар қандай хабарномалар Юборувчи Томондан Қабул қилувчи Томон манзилига электрон почта, факс, курьер ёки хат-хабар етказилганлиги ҳақида тасдиқ билан почта орқали юборилади. Электрон почта ёки факс орқали юборилган ҳужжат нусхалари Томонлар томонидан юридик кучга эга деб эътироф этилади.

7.4. Агар Шартнома шарти ёки шартларидан бири ёки бир нечтаси ҳақсиз (амалсиз) деб топилса, бундай ҳақсизлик Шартноманинг қолган қисми ёки Шартнома тўлиқ ҳолига таъсир кўрсатмайди.

7.5. Зарурат тугилганда «GOOSE»  МЧЖ  уз хохишига кура мазкур Оферта-шартнома шартларига тегишли узгартиришлар, кушимчалар киритишга хакли. Мазкур узгартиришлар ва кушимчалар «GOOSE»  МЧЖ нинг веб сайти gozdekyur.comда эълон ки либ борилади.

[bookmark: _GoBack]7.6. Мазкур Оферта оммага рус ва узбек тилларида такдим этилади. Уртада низо ва келишмовчиликлар юзага келган такдирда Тарафлар Офертанинг рус тилидаги матнини рахбарлик учун тан оладилар.

